
O PLENO DO CONCELLO DE ALLARIZ ~

MOCION SOBRE DISTRIBUCION OBXECTIVA E TRANSPARENTE DO PLAN UNICO PARA 0S
CONCELLOS POR PARTE DA DEPUTACION DE OURENSE

Zaida Rodriguez Camba, na sta condicién de Concelleira do Grupo Municipal Socialista no
Concello de Allariz, 6 abeiro do disposto nos artigos 91.4 e 97.3 do Real Decreto 2568/1986, do 28
de novembro, polo que se aproba o Regulamento de Organizacién, Funcionamento e Réxime
Xuridico das Entidades Locais e demais normativa que poida resultar de aplicacién, presenta a
consideracion do Pleno da Corporacién Municipal a seguinte:

MOCION

EXPOSICION DE MOTIVOS

O artigo 36 da Lei 7/1985, do 2 de abril, reguladora das bases do réxime local, establece
que é competencia propia das deputacidns provinciais a asistencia e a cooperacion xuridica,
economica e técnica 6s concellos, especialmente 6s de menor capacidade econémica e de xestion.
Por iso e en coherencia coa lexislacion, é polo que as deputacions aproban anualmente un Plan
provincial de cooperacion as obras e servizos de competencia municipal.

A Deputacion de Ourense ten previsto para o ano en curso a colaboracion cos concellos a
través de varios instrumentos: Plan Provincial de Cooperacién, dotado con 5.308.500 euros, o Plan
da Rede Viaria, orzamentado con 2 milléns, o plan de emprego, con 910 mil euros, a razén de 10
mil euros por concello, cooperacion via convenio cos concellos (1,3 milléns de euros), plan termal
con 1,2 millons de euros e accidn social (1,2 milléns de euros).

De todos eles, tan sé o Plan provincial, o de emprego e o de accién social, son os unicos
que se distribten a todos os concellos, en funcion de criterios predeterminados de anteman, ainda
que discutibles, ao facerse de xeito lineal, con independencia do tipo de concello e, das stas
caracteristicas. Esta achega, en relacién cos 77 milléns de orzamento provincial, apenas supén un
investimento de pouco mdis do 6% do total. Tratase dunha partida cativa, que non permite
abordar as moitas e cada vez mais crecentes necesidades que temos nos concellos.

Estes datos contrastan enormemente co esforzo que estan a facer nas demais deputacions
galegas nesta materia, que se moven por enriba do 25% do total do orzamento (ate 0 43% no caso
da Deputacion da Coruiia); agrupando todas as subvencidns 6s concellos nun plan Unico que
permite, ademais de simplificar a burocracia e axilizar as achegas, repartir de xeito obxectivo, en
funcion de criterios ponderados, o difieiro publico, reducindo drasticamente a discrecionalidade
na asignacion dos fondos publicos provinciais, afondando asi nas politicas de equidade,
obxectividade e transparencia nas accidns de cooperacidn cos concellos.

Asemade, desde hai varios anos, feita a liquidacién anual, a Deputacién ven arroxando un
superavit importante que se distriblle case exclusivamente, con criterios subxectivos e
discrecionais, mecanismo que impide que moitos concellos poidan percibir achegas @ marxe das
establecidas nas subvencidns arriba mencionadas. E preciso que nunha provincia que lidera os
peores indicadores socio-econdmicos e poboacionais, con mais de 300 nucleos nos que non se

conta nin con un s6 habitante, se creen as condicidns para que as persoas poidan vivir nunhas
condiciéns dignas, con servizos e infraestruturas do século XXI, e para iso cémpre que os concellos
poidamos dispor de recursos, e dentro da nosa autonomia municipal, destinalos para aquilo que
consideremos perentorio e necesario. Cémpre tamén que a Deputacién cumpra co obxectivo
fixado para colaboracion cos concellos de menos de 20.000 habitantes que é o sentido da sua
pervivencia como institucion.

Do mesmo xeito € necesario demandar que o Partido Popular de Ourense sexa coherente
co que aproban os seus alcaldes na FEGAMP e cos acordos que establece esta co goberno da
Xunta, da mesma cor politica. Asi pois, é preciso que se implementen os criterios obxectivos
acordados por unanimidade na Federacion Galega de Municipios e Provincias, onde a propia
Deputacion estd representada, que son os de: superficie, poboacién, entidades de poboacién e
indice de envellecemento e ofrecerlle ds nosos concellos equidade e transparencia a través dun
plan unico. As afinidades politicas non deben influir, nunca e en ninglin caso, na dotacién de
recursos para os vecifios e vecifias; estes deben poder escoller a quen queiran como alcalde con
independencia de que vaian recibir mais ou menos recursos para financiar os servizos municipais.

Polo exposto, o Grupo Municipal Socialista presenta as seguintes PROPOSTAS DE ACORDO
que agarda sexan aprobadas polo pleno desta Corporacidn:

1.- Instar @ Deputacion provincial de Ourense para que no vindeiro orzamento, e tendo
en conta os criterios de reparto xa establecidos pola FEGAMP, se faga o reparto 6s
concellos da provincia a través dun plan Unico de investimentos que se sittie na fronteira
dun 1/3 do total do orzamento, como xa fan as restantes deputaciéns galegas.

2.- Esixir da Deputacion que suplemente no actual exercicio orzamentario, as partidas
destinadas a cooperacion cos concellos (plan provincial, plan de emprego, etc) dotandoas
dos recursos necesarios para modificar as actuais cantidades de reparto ata situalas nuns
indices semellantes 6 resto das deputaciéns galegas.

3.- Esixir de todas as administracions que os recursos publicos, os recursos de todas e
todos, se repartan de xeito obxectivo e responsable na procura dunhas mellores
condicions de vida para a nosa vecifianza.

En Allariz a 4 de Agosto de 2017.

Asdo.: Zaida Rodriguez Camba.
Concelleira do PSdG-PSOE en Allariz.

SR. ALCALDE DO CONCELLO DE ALLARIZ.-



